ФОНД НА ПЕНЗИСКОТО И ИНВАЛИДСКОТО ОСИГУРУВАЊЕ НА МАКЕДОНИЈА


И Н Ф О Р М А Ц И Ј А

од состанокот  одржан со Синдикатот за индустрија, енергетика и рударство 
на Македонија - СИЕР 

Скопје март, 2011 година
ИНФОРМАЦИЈА

од состанокот  одржан со Синдикатот за индустрија, енергетика и рударство 
на Македонија - СИЕР 
       Состанокот се одржа на 07 март 2011 година (понеделник), со почеток во 14 часот, во кабинетот на Пом.директор на ФПИОМ г-дин.Трајко Премчески  (ул. Владимир Комаров бб, Скопје).
       Состанокот беше одржан по барање на Синдикатот на индустрија, енергетика и рударство на Македонија во врска со начинот за наплата на дополнителните придонеси за работните места на кои стажот на осигурување се смета со зголемено траење до донесувањето на Правилникот за истите од страна на Министерот за труд и социјална политика. Интересот се однесува на рударите од рудниците со подземна експлоатација. Во понатамошната дискусија се разменуваа мислења и согледувања како да се направат понатамошните анализи и пресметки во Фондот за конкретната група на осигуреници кои работат во рудници со подземна експлоатација. 
          На состанокот присуствуваа
          Од Фондот на пензиското и инвалидското осигурување на Македонија : Пом.директор Трајко Премчески, Љуба Митровска началник на одделение за жалби, Божана Ристевска началник на одделение за наплата на придонеси, Рамиз Дураковиќ - стручен соработник за утврдување и ревизија на стажот на осигурување што се смета со зголемено  траење.

Ирена Ристеска  Министерството за труд и социјална политика.
 Пеце Ристевски - претседател на СИЕР.
         Состанокот го отвори Пом. директор Трајко Премчески.
Состанокот се водеше по следниот редослед:
1. Укинување на досегашните Одлуки за работните места на кои стажот на осигурување се смета со зголемено траење донесени од страна на Управниот одбор на ФПИОМ.
2.Начинот за наплата на дополнителните придонеси за работните места на кои стажот на осигурување се смета со зголемено траење во правните субјекти кои не се извршени во периодот до донесување на Правилникот за стаж на осигурување што се смета со зголемено траење.

            - Представникот на Министерството за труд и социјална политика Ирена Ристевска објасни дека со донесувањето  на Правилникот правно не се укинуваат досегашните Одлуки донесени од страна на Управниот одбор на ФПИОМ од проста причина што еден орган не може да укине Одлуки донесени од страна на друг орган. По донесувањето на Правилникот потребно ќе биде Управниот одбор на ФПИОМ со Одлука да ги укине сите досегашни Одлуки за стаж на осигурување што се смета со зголемено траење.
            -  Се поведе дискусија за начинот на наплатата на дополнителните придонеси за стаж на осигурување што се смета со зголемено траење  за правните субјекти за кои има донесено Одлуки за работните места а кај кои не се платени истите од денот на вработувањето до денот на донесување на соодветната Одлука.
                 Исто така постојат правни субјекти во рударството, во рудниците со подземен коп кои како нови сопственици воопшто не поведоа постапка за работните места на кои стажот на осигурување се смета со зголемено траење иако се работи за исти работни места за кои кај поранешните правни субјекти постои Одлука за степенот на зголемување.
               Врз основа на сите дискусии се донесоа следните:
Заклучоци од состанокот 
· По донесување на Правилникот од страна на Министерот за труд и социјална политика  Управниот одбор на ФПИОМ да донесе Одлука за укинување на сите предходно донесени Одлуки за работни места на кои стажот на осигурување се смета со зголемено траење.    
· Да се задолжат Филијалите Делчево, Пробиштип и Крива Паланка да направат пресметки за неплатен придонес за стажот на осигурување што се смета со зголемено траење кај обврзниците Рудници – Злетово, Рудник Тораница и Рудник Саса, во соработка  со обврзникот или врз основа на последни расположиви податоци од евиденцијата на филијалите. По изготвените пресметки, во соработка со централата на Фондот да се отпочне постапка за наплата на тие придонеси.
· Подготовка на информација за наредната седница на Управниот одбор на Фондот.
Состанокот заврши во 15:30 часот


 
 Скопје,
                                 
07.03.2011 год
ПРЕДЛАГАЧ:Стручна служба на Фондот

